
Урбанистичко планирање на станбена зона во населбата Аеродром 
Во просторот кој е лоциран помеѓу Булеварот 3та Македонска Бригада на север и 
постојниот коридор на железницата на југ, во делот на „Стар Аеродром“ во општина 
Аеродром, на избраната локација од сса 17.94ха, да се планира станбена зона за 5000 
жители.   
Станбената зона треба да биде организирана во повеќе станбени блокови кои ќе 
овозможат жителите да живеат во станбени згради со класа на намена (А2). Во 
рамките на опфатот да се предвидат и намени кои му припаѓаат на „проширеното“ 
домување и тоа: основно училиште (В1), детска градинка (В2), спорт и рекреација (Д3), 
парк - градина (Д1) како и зона со комерцијални и деловни намени (Б1-Б4). 
Комерцијалните намени Б1 може да бидат планирани и во дел од станбените објекти. 
Во рамките на опфатот потребно е да се планираат улици од секундарната сообраќајна 
мрежа.  
 
При изготвувањето на планската програма да се користат следниве показатели: 
учеството на деца од 0-5 годишна возраст изнесува 5,94% (од нив 60% посетуваат 
градинка), учеството на деца од 6-14 годишна возраст изнесува 13,56%. Парцелите за 
В1 и В2 да се оформат според нормативот 20-25м2 по ученик за В1 и 30-35м2 по дете 
за В2. Во рамките на опфатот да се предвиди линиско и парковско зеленило (Д1) со 
површина од 2м2/жител, површината за спорт и рекреација (Д3) да изнесува 
2м2/жител, а површината која ги интегрира намените Б да биде 10-12% од вкупниот 
опфат. 
Сообраќајниците во рамките на опфатот да зафаќаат од 12-15% од површината.  
Бруто станбена површина по жител треба да изнесува 30 м2/жител, а просечната 
големина на домаќинствата 3,5 члена.  
Во рамките на површините наменети за домување (А2) потребите за паркирање да се 
пресметуваат со норматив 1 возило на 80 м2 изградена станбена површина. Од 
вкупниот број на овие возила 30% се паркираат на ниво на теренот, мах.70% под 
нивото на теренот (во рамките на парцелите со намена А2). За дополнителен број на 
возила (10% од вкупниот број потребен за  намена А2) да се предвиди една  или повеќе 
парцели за катни гаражи со намена (Е2) димензионирани според нормативот 30м2 по 
паркинг простор. Затворените паркиралишта (катни гаражи Е2) треба да имаат мах. 
2 нивоа за паркирање (под или над кота 0.00) и истите се компатибилни со намените 
Б1-Б4, односно можат да бидат сместени во заедничка парцела. Во рамките на 
парцелите предвидени за класата на намени Б2-Б4 (големи трговски единици и 
административно-деловни објекти) да се предвиди 1 паркинг место на 70 м2 од вкупно 
изградената површина. Од вкупниот број на овие возила мин.20% се паркираат на 
ниво на теренот, а останатите под нивото на теренот во рамките на парцелите.  
 
Задачата опфаќа анализа на постојната состојба, изработка на планска програма, план 
на намена на површините и урбанистичко решение со елементи на детален 
урбанистички план. 
 



Работата на задачата ќе се одвива низ следниве фази: 
Т.1, 2 и 3 Анализа на постојната состојба. Изработка на  планска програма. Тестирање 
на програмата низ работна скица. 
Т.4, 5 и 6 Рафинирање на програмата и нејзино дефинирање. Изработка на план на 
намена на површините со приказ на основните урбанистички показатели.  
Т.7 до 12 Изработка на урбанистичкото решение со елементи на детален 
урбанистички план. 
Задачата треба да ги содржи следниве прилози: 
1. Аналитички дел со заклучок 
2. Планска програма 
3. Намена на површините 1:1000/1:2500 
4. Урбанистичко решение на дел од зафатот со обележување на основните и 
компатибилните намени, површините за градба, градежните парцели, регулационите 
и градежните линии и висините на изградба 1:1000 
5. Сообраќајно решение со приказ на попречните профили на улиците и површините 
за стационарен сообраќај со потребен број на паркинг места 1:1000/1:500 
6. Макета и/или 3D прикази 
7. Образложение на урбанистичкиот концепт и основни урбанистички показатели 
 
Задачата се предава на 19.06.2024 година   

